
Հայաստանի Հանրապետության 

կառավարության աշխատակազմի 
ղեկավար-նախարար 
               պարոն Վ. Գաբրիելյանին 
          Ի կատարումն ՀՀ կառավարության 2013 թ. օգոստոսի 27-ի 

          02/23.16/12808-13 թվակիր հանձնարարականի

Հարգելի պարոն Գաբրիելյան
           Կից ներկայացնում ենք «Հայաստանի Հանրապետության Գեղարքունիքի մարզպետարանին Հայաստանի Հանրապետության կառավարության 2013 թվականի ապրիլի 18-ի N 441-Ն որոշմամբ հաստատված տեխնիկական բնութագրերի պարամետրերից տարբերվող տեխնիկական բնութագրերով և առավելագույն գները գերազանցող գներով ապրանքներ ձեռք բերելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 

Հարգանքով`






Հ. ԹՈՎՄԱՍՅԱՆ
Կատարող` Իրավական ակտերի փորձաքննության գործակալություն,

Ա. Մկրտչյան, հեռ. 380-227

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության Գեղարքունիքի մարզպետարանին Հայաստանի Հանրապետության կառավարության 2013 թվականի ապրիլի 18-ի N 441-Ն որոշմամբ հաստատված տեխնիկական բնութագրերի պարամետրերից տարբերվող տեխնիկական բնութագրերով և առավելագույն գները գերազանցող գներով ապրանքներ ձեռք բերելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ

          1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:



      2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
      3. Նախագծում իրավական այլ ակտերի նորմերի անհարկի կրկնություններ առկա չեն: 





  4. Նախագծում անհրաժեշտ բոլոր հարցերը կարգավորված են:  
      5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

  6. Օրենսդրական տեխնիկայի կանոնները մասամբ պահպանված չեն: Այսպես՝ 
           1/ նախագծի վերնագրում անհրաժեշտ է «Ն» տառը փոխարինել «Ա» տառով՝ նկատի ունենալով իրավական ակտի բնույթը: Հիշյալ առաջարկությունը բխում է «Իրավական ակտերի մասին» Հայաստանի Հանրապետության օրենքի 2-րդ հոդվածի 5-րդ մասի պահանջներից:
           2/ Նկատի ունենալով «Իրավական ակտերի մասին» Հաայստանի Հանրապետության օրենքի 36-րդ հոդվածի 4-րդ մասի և ՀՀ կառավարության 2013 թվականի ապրիլի 18-ի N 441-Ն որոշման 2-րդ կետի 3-րդ ենթակետի պահանջները` անհրաժեշտ է նախագծի վերնագրում, տեքստում և նախագծով հաստատվող հավելվածում ապահովել միատեսակ հասկացության կիրառումը, մասնավորապես` «ապրանքներ» բառն անհրաժեշտ է փոխարինել «ապրանքատեսակներ» բառով: 
       3/ Նախագծի 3-րդ կետն անհրաժեշտ է հանել՝ համաձայն «Իրավական ակտերի մասին» Հայաստանի Հանրապետության օրենքի 60-րդ հոդվածի 1-ին մասի պահանջների:
            4/ Նախագծով հաստատվող հավելվածի աջ անկյունում անհրաժեշտ է լրացնել «ՀՀ կառավարության որոշման» բառերը՝ նկատի ունենալով «Իրավական ակտերի մասին» Հայաստանի Հանրապետության օրենքի 37-րդ հոդվածի պահանջները:
            7. Նախագիծն անհրաժեշտ է համապատասխանեցնել սույն եզրակացության 6-րդ կետին:

Իրավական ակտերի փորձաքննության
գործակալություն                                        

